დანართი #3
ტექნიკური დავალება

წვდომის კონტროლის სისტემა
GWP-ის სათავო ოფისში (მედეა მზია ჯუღელის 10) თანამშრომლებისა და ვიზიტორების გადაადგილების კონტროლის, ასევე შესვლის/გასვლის პროცესის აღრიცხვის მიზნით თანამედროვე წვდომის კონტროლის სისტემის მოწყობა.
1. ტურნიკეტები
· რაოდენობა: 3 (სამი) ცალი
· 2 (ორი) ცალი – პირველ სართულზე;
· 1 (ერთი) ცალი – მეხუთე სართულზე.
· ტურნიკეტები უნდა გადიოდეს იდენტიფიკაციას თანამშრომლის ბარათის (RFID) გამოყენებით.
· ასევე სასურველია ბარათის გარდა შემოგვთავაზოთ Apple Wallet / Google Wallet-ის მეშვეობით ციფრული იდენტიფიკაციის შესაძლებლობაც.
· ავტორიზაციის შემდეგ ტურნიკეტი ავტომატურად უნდა გაიხსნას.
· ავარიული სიტუაციის შემთხვევაში (ხანძარი, ევაკუაცია და სხვა) ტურნიკეტებმა ავტომატურად უნდა უზრუნველყონ თავისუფალი გასვლა.

2. აღრიცხვა
· ბარათის ან Apple Wallet / Google Wallet  გამოყენების მომენტში სისტემამ ავტომატურად უნდა დააფიქსიროს თანამშრომლის ფოტო.
· ფოტო უნდა შეინახოს წვდომის ჟურნალთან (ლოგთან) ერთად.
· ფოტოსთან ერთად უნდა ინახებოდეს:
· თანამშრომლის სახელი და გვარი;
· ბარათის ნომერი ან უნიკალური იდენტიფიკატორი;
· თარიღი და დრო;
· მიმართულება (IN / OUT);
· გამოყენებული ტურნიკეტის იდენტიფიკატორი.
· სისტემამ უნდა უზრუნველყოს:
· ისტორიული მონაცემების ძიება;
· თანამშრომლის/დეპარტამენტის, თარიღის, დროის ან ტურნიკეტის მიხედვით ფილტრაცია;
· ფოტოების და ლოგების ექსპორტი.

3. მართვის პროგრამული უზრუნველყოფა
· სისტემას უნდა გააჩნდეს ცენტრალიზებული მართვის პროგრამა.
· შესაძლებელი უნდა იყოს:
· თანამშრომლების დამატება და რედაქტირება;
· ბარათების (Apple Wallet / Google Wallet) მიბმა თანამშრომლებზე;
· წვდომის უფლებების მართვა;
· შესვლის/გასვლის ისტორიის ნახვა;
· სამუშაო გრაფიკების მინიჭება თანამშრომლებზე ან დეპარტამენტებზე;
· რეპორტების ექსპორტი (Excel / PDF).
· სისტემაში უნდა შეიძლებოდეს თანამშრომლების/დეპარტამენტების იმპორტი Excell-ის ფაილის საშუალებით.

4. ინფრასტრუქტურა
მიმწოდებელმა უნდა უზრუნველყოს:
· ტურნიკეტების მიწოდება და მონტაჟი;
· ფოტოს გადაღების ფუნქციონალით აღჭურვილი ბარათების წამკითხველების მიწოდება და მონტაჟი;
· კონტროლერების, კვების ბლოკებისა და საჭირო ქსელური ინფრასტრუქტურის მოწყობა;
· პროგრამული უზრუნველყოფის ინსტალაცია და კონფიგურაცია;
· ადმინისტრატორების ტრენინგი.
· ტურნიკეტსა და კედელს შორის უნდა მოეწყოს ხელოვნური დაბრკოლება / ბარიერი, რათა გამოირიცხოს ტურნიკეტის გვერდის ავლით გადაადგილება.
· საჭიროების შემთხვევაში ბარიერს უნდა ჰქონდეს გაღების ფუნქცია ტექნიკური, საგანგებო ან ოპერაციული საჭიროებისთვის.
· ტურნიკეტის მონტაჟის ადგილზე კედლებს შორის არსებული სივრცე შეადგენს დაახლოებით 3 მეტრს. 




5. გარანტია და ტექნიკური მხარდაჭერა
· მოწყობილობებზე და პროგრამულ უზრუნველყოფაზე უნდა ვრცელდებოდეს არანაკლებ 12-თვიანი გარანტია.
· მიმწოდებელმა უნდა წარმოადგინოს ტექნიკური მხარდაჭერის პირობები და რეაგირების ვადები.

6. დამატებითი კარის წვდომის კონტროლი
· სისტემაში უნდა ინტეგრირდეს 1 (ერთი) ცალი არსებული რკინის კარი.
· აღნიშნულ კარზე უნდა დამონტაჟდეს ბარათის წამკითხველები, ერთი ცალი შიდა და ერთი ცალი გარე მხარეს, რათა შესვლა/გასვლა აღირიცხოს იგივე ცენტრალიზებულ სისტემაში.
· ბარათის ან Apple Wallet / Google Wallet გამოყენების მომენტში სისტემამ ავტომატურად უნდა დააფიქსიროს მომხმარებლის ფოტო
· კარის გამოყენებისას სისტემაში უნდა ფიქსირდებოდეს:
· თანამშრომლის სახელი და გვარი;
· ბარათის ნომერი ან უნიკალური იდენტიფიკატორი;
· თარიღი და დრო;
· მიმართულება (IN / OUT);
· კარის იდენტიფიკატორი.
· საჭიროების შემთხვევაში მიმწოდებელმა უნდა უზრუნველყოს ელექტრომაგნიტური საკეტის, კარის კონტროლერის, კვების ბლოკისა და სხვა საჭირო კომპონენტების მიწოდება/მონტაჟი.
· კარიც უნდა იმართებოდეს იგივე ცენტრალიზებული პროგრამული უზრუნველყოფიდან, რომლითაც იმართება ტურნიკეტები.

